
നക്ഷത്ര ചിഹ്നം ഇല്ലാത്ത ചോദ്യം നം. 1409 19-06-2024 - ൽ മറുപടിയ്ക്

സ്കൂള്‍ വിദ്യാഭ്യാസം സാങ്കേതികാധിഷ്ഠിതമാക്കാന്‍ നടപടി

ചോദ്യം ഉത്തരം

ശ്രീ ആന്റണി രാജു
ശ്രീ വി ശിവന്‍കുട്ടി

(പൊതുവിദ്യാഭ്യാസ-തൊഴിൽ വകുപ്പ് മന്ത്രി)

(എ)

സ്കൂള്‍ വിദ്യാഭ്യാസം സാങ്കേതികാധിഷ്ഠിതമാക്കാന്‍

സ്വീകരിച്ചിട്ടുള്ള നടപടികൾ എന്തെല്ലാമാണെന്ന്

അറിയിക്കുമോ;

(എ) സ്കൂള്‍ വിദ്യാഭ്യാസത്തില്‍ കാലോചിതമായ

സാങ്കേതികവല്‍ക്കരണത്തിന് പ്രത്യേക ഊന്നല്‍

നല്‍കിയുള്ള പ്രവര്‍ത്തനങ്ങള്‍ 2000 മുതല്‍

സംസ്ഥാന സര്‍ക്കാര്‍ ആരംഭിക്കുകയും ഐ.ടി.@
സ്കൂള്‍ (നിലവില്‍ കേരള ഇന്‍ഫ്രാസ്ട്രക്ചര്‍ ആന്റ്

ടെക്നോളജി ഫോര്‍ എജ്യൂക്കേഷന്‍ - കൈറ്റ്) 2002-03
മുതല്‍ എട്ടാം ക്ലാസില്‍ ഐ.ടി./ഐ.സി.ടി. ഒരു

നിര്‍ബന്ധിത വിഷയമായി ഉള്‍പ്പെടുത്തുകയും 2005
മാര്‍ച്ച് മുതല്‍ എസ്.എസ്.എല്‍.സി.യ്ക്ക് ഐ.ടി. ഒരു

വിഷയമാക്കുകയും ചെയ്തു. പൊതുവിദ്യാഭ്യാസ

മേഖലയില്‍ കാലോചിതമായ ആധുനിക

വല്‍ക്കരണത്തിന്റെ ഭാഗമായി 2018 മുതല്‍

പൊതുവിദ്യാഭ്യാസ സംരക്ഷണ യജ്ഞം എന്ന

പേരിലും‍ 2021 മുതല്‍ 'വിദ്യാകിരണം’ എന്ന പേരിലും

പ്രത്യേക പദ്ധതി ആവിഷ്ക്കരിച്ച്

നടപ്പാക്കിക്കൊണ്ടിരിക്കുകയാണ്. 2017 മുതല്‍

കൈറ്റിന്റെ നേതൃത്വത്തില്‍ സംസ്ഥാനത്തെ ഒന്നു

മുതല്‍ പന്ത്രണ്ടുവരെ ക്ലാസുകളുള്ള സര്‍ക്കാര്‍,
എയ്ഡഡ് വിദ്യാലയങ്ങളില്‍ ഹൈടെക് സ്കൂള്‍,
ഹൈടെക് ലാബ് പദ്ധതികള്‍ നടപ്പിലാക്കി.

(ബി)

ഐ.ടി. അധിഷ്ഠിത സാങ്കേതിക വിദ്യയുടെ

സഹായത്തോടെയുള്ള അധ്യയന രീതി എല്ലാ

വിഷയങ്ങളിലും പിന്തുടരുന്നതിനായി

ആവിഷ്ക്കരിച്ചിട്ടുള്ള പുതിയ പദ്ധതികൾ

വിശദമാക്കുമോ;

(ബി) കേരളത്തില്‍ സ്കൂള്‍ വിദ്യാഭ്യാസ മേഖലയില്‍

ഐ.സി.ടി. അധിഷ്ഠിത പഠന പ്രവര്‍ത്തനങ്ങളാണ്

കൈറ്റിന്റെ നേതൃത്വത്തില്‍ പൊതുവിദ്യാഭ്യാസ വകുപ്പ്

നടപ്പിലാക്കിക്കൊണ്ടിരിക്കുന്നത്. കേവലം ഐ.ടി.
പഠനം എന്നതിനുപരിയായി എല്ലാ വിഷയങ്ങളുടേയും

പാഠഭാഗങ്ങള്‍ സാങ്കേതികവിദ്യ

പ്രയോജനപ്പെടുത്തിക്കൊണ്ട് ആയാസ രഹിതവും

രസകരവുമാക്കുന്ന രീതിയിലുള്ള പ്രവര്‍ത്തനങ്ങളാണ്

നടപ്പിലാക്കുന്നത്. ഇതിനായി ഐ.ടി. ഉപകരണ

വിന്യാസം, ഡിജിറ്റല്‍ വിഭവങ്ങള്‍ ലഭ്യമാക്കുന്നതിന്

‘സമഗ്ര’ പോര്‍ട്ടല്‍, അധ്യാപക പരിശീലനം

തുടങ്ങിയ പ്രവര്‍ത്തനങ്ങള്‍ നടപ്പിലാക്കി.

(സി) ഇതിന്റെ ഫലപ്രദമായ നടത്തിപ്പിനായി ക്ലാസ്സ്‌
മുറികള്‍ സാങ്കേതിക സൗഹൃദമാക്കേണ്ടതിന്റെ

ആവശ്യകത ശ്രദ്ധയില്‍പ്പെട്ടിട്ടുണ്ടോ;

(സി)
ഉണ്ട്.

(ഡി)

സര്‍ക്കാര്‍, എയ്‍ഡഡ് മേഖലയില്‍ ഇത്

പ്രാവര്‍ത്തികമാക്കുന്നതിനായി കര്‍മ്മ പദ്ധതികള്‍

ആവിഷ്ക്കരിക്കുമോ; വിശദമാക്കാമോ?

(ഡി) സംസ്ഥാനത്തെ ഒന്നു മുതല്‍ പന്ത്രണ്ടുവരെ

ക്ലാസുകളുള്ള സര്‍ക്കാര്‍, എയ്ഡഡ് സ്കൂളുകളില്‍

സാങ്കേതികവിദ്യാധിഷ്ഠിത പഠനം

ഉറപ്പുവരുത്തുന്നതിനാണ് ഹൈടെക് സ്കൂള്‍, ഹൈടെക്

ലാബ് പദ്ധതികള്‍ ആവിഷ്ക്കരിച്ച് നടപ്പിലാക്കിയത്.
ഇതിന്റെ തുടര്‍ പ്രവര്‍ത്തങ്ങള്‍

നടപ്പിലാക്കിക്കൊണ്ടിരിക്കുന്നു.

സെക്ഷൻ ഓഫീസർ

